DODATAK POZNAVANJU GNIJEZDENJA ZUTOKLJUNE
GALICE, PYRRHOCORAX GRACULUS (LINNAEUS, 1758),
NA PODRUCJU PLANINE VRANICE

UvOD

Pyrrhocorax graculus (Linnaeus, 1758) je tipi¢na paleomontana vrsta sa difuznim
arealom gnjezdenja u podruc¢ju juznog palearktika (Obratil, 1966). Kao gnijezdarica
zabiljeZena je na Sirem podrugju Balkanskog poluostrva. Cesto se gnijezdi u polu-
pec¢inama, rupama i pukotinama visokoplaninskih stjena, pri emu su gnijezda orijen-
tisana prema juZnoj, jugoisto¢noj ili isto&noj expoziciji. Obi¢no gnijezdi iznad 1700
m nadmorske visine, a rjede ispod 800 m nadmorske visine (Matvejev, 1950, 1976).

U Bosni i Hercegovini ova vrsta je opaZena na veéem broju lokaliteta i u svim
sczonskim aspektima (Reiser, 1893, 1939; Obratil, 1966, 1983, 1987, 1988: Rucner,
Obratil, 1973). Prema popisu uradenom za ex. Jugoslaviju ova vrsta u Bosni i
Hercegovini zastupljena je tipskom podvrstom Pyrrhocorax graculus graculus (Lin-
naeus, 1766), a gnijezdi sc u Hercegovini (Matvejev & Vasié, 1973). U poslijednjih
30 godina konstatovano je gnijezdenje ove vrste u visokoplaniskom podru&ju nekoliko
planina u Bosni i Hercegovini (Rucner, Obratil, 1973; Obratil, 1983, 1987, 1988).

Prve podatke o prisustvu ove vrste na podru¢ju planine Vranice daje Reiser. Taénije
13. avgusta 1891. godine on je opazio 300-400 juvenilnih primjeraka na lokalitetu
Luka (vrh) i pri tome je odstrijelio jednog juvenilnog muZjaka (Reiser, 1939; Obratil,
1966). Ovaj primjerak se nalazi u ornitoloskoj zbirci Zemaljskog muzeja Bosne i
Hercegovine. Na osnovu spomenutog primjerka moglo se predpostaviti da se Zutok-
ljuna galica gnijezdi na podrucju planine Vranice. Kasnije je Obratil (1983) potvrdio
gnijezdenje Zutokljune galice u okomitim liticama planine Vranice, istovremeno
konstatujuci da je gustina populacije ove vrste na rudinama planinskog pojasa (lokalitet
na vrhu Nadkrstac, n/v 2112 m) najveca u periodu gnijezdenja.

¥ Speleolosko drustvo "Speleo dodo" Sarajevo
**  UdruZenje "Nade ptice" Sarajevo
R Speleoloska sekeija "Atom" P. D. "Tajan" Zavidovidi

SI. 1. Karta podrudja Vranice sa_jamama — stanistima Zutokljune galice

U toku dosadagnjih istraZivanja, osim spomenutog primjerka iz zbirke Zemaljskog
muzeja Bosne 1 Hercegovine, nije prikupljen znacajniji dokazni materijal (pull. je-
dinke, gnijezdo ili fotografije) kao potvrda gnijezdenja date vrste na planini Vranici.

ZAPAZANJA 2000-2001. GODINE

Prilikom rekognosciranja planine Vranice sa ciljem utvrdivanja potencijalnih spe-
leologkih objekata od Smaje Polutana iz sela Prokosi (op¢ina Fojnica), stanovnika
ljetnjeg stana na Prokofkom jezeru, saznali smo i za lokalitet Pti¢ije jame.

Pti¢ije jame se nalaze na oko 2.000 m. n. v. iznad Sarajevskih vrata prema Krstacu
(kota 2069 m). To su dvije jame od kojih jedna ima tri ulazna otvora. Medusobna
udaljenost jama je oko 100 metara. I jedna i druga jama nemaju velike ulaze tako da
ih je tesko primjetiti u reljefu. Jama sa tri otvora nalazi se na otvorenoj rudini, dok s¢
oko ulaza u drugu jamu nalaze kleke. Samo zahvaljuju¢i pticama koje su se strmo-
glavljivale prema zemlji i mi smo nasli otvore jama. Obje jame nalaze se na padini
brda koja ima juznu ekspoziciju.

U nasem prvom obilasku (Mulaomerovi¢, Dervovi¢, kraj jula 2000. g.) ptice smo
vidjeli samo u jami sa tri ulaza (Pti¢ija jama 1.). Izbrojali smo Cetiri primjerka.

Sa nasim priblizavanjem jami i ptice su prestale da se spustaju u nju. Ispod ulaza,
na oko 2,5-3 m dubine, na jednoj maloj prirodnoj polici u stijeni stajalo je mladun¢e
(dosta krupno) koje za cijelo vrijeme naseg boravka nije poletjelo.

Prilikom kasnijih speleoloskih istraZivanja (Admir Bajraktarevi¢, Amil Habul i
Rusmir Burek) potetkom avgusta 2000. godine, iz jame su takoder izletile Cetiri ptice,

SI. 2. Jedan od ulaza u Ptic¢iju jamu 1.

anazidu jame je videno i jedno gnijezdo. Jama je duboka oko 25 metara (Habul, 2000).
Dno pecine, kao 1 kamenje oko ulaza bilo je prekriveno izmetom modro-plave boje.
Pretpostavljamo da je to zbog borovnica kojima se hrane (Cerny, 1991, 244), mada
neki (Jonsson, 1998, 490) kao sadrZaj njihove ishrane spominju insekte, manje Zivo-
tinje 1 otpatke.

SI. 3. Ulazni dio Pticije jame 1 (gore) i detalj sa mladuncetom na polici (gore desno)

SI. 4. Presjek Pticije jame 1 (gore) i
gnijezdo na polici (desno).

Drugi lokalitet na kojem je potvr-
deno prisustvo Zutokljune galice
(2001. godine) je jama bez imena koja
se nalazi pored planinske staze za
Nadkrstac ispod Krstaca. I ova jama
je na oko 2.000 m n.v. (SL. 6.). (pri-
sutni su bili Smajo Polutan iz Prokosa
te Tarik Dizdarevi¢, Rusmir Burek i
Jasminko Mulaomerovi¢, ¢lanovi S.
D. "Speleo dodo" iz Sarajeva). Ptice,
doduse, nisu videne, ali smo ¢uli nji-
hovo glasanje. Kada bismo se umirili
na ulazu, jedna ptica se postepeno
priblizavala izlazu, ali se na svaki na8
zvuk (premotavanje filma, zveckanje
klju&eva, Sum koraka, ...) ponovo vra-
¢ala u dublje dijelove jame.

Prema kazivanju spomenutog S.
Polutana, postoji jo$ jedna jama u ko-
ju slije¢u Zutokljune galice. Nalazi se
na obroncima Locike (zapadna eks-
pozicija) nedaleko od malog pro-
planka usred kleke. Lokalitet nismo

Sl. 5. Ulaz u Pticiju jamu 2. posjetili.

SL. 6. Ulazni dio jame pod Krstacem.

Na kraju treba napomenuti da se mnoge jame i pecine kod nas nazivaju po ovoj
ptici kao: Vranjaca, Cavkarica, Cavljak i sl. Odgovor da li se one stvarno i nastanjuju
u njima mogu dati samo terenski obilasci. U prilogu je dat preliminarni popis takvih
objekata prema katastru speleoloskih objekata S.D. "Speleo dodo" Sarajevo.

ZAKLJUCCI

1. Posmatranjima vrSenim u periodu 2000-2001. godina i prikupljenom foto-
dokumentacijom potvrdeno je gnjezdenje Zutokljune galice na podrucju planine Vra-
nice.

2. Posmatrana populacija sa planine Vranice potrduje do sada poznate Cinjenice
(na&in gnijezdenja, tip stanista, ekspozicija gnijezda, nadmorska visina i dr.) o gnjezde-
nju spomenute vrste.

PRILOG

Vranjaca, pecina (p.), selo (s.) Bijeljani, Fatnica
Vranovica, jama (j.), Kongora, Ljubusa
Cavljak, j., s. Mrkoviéi, Sarajevo
Vrana pecina, Malez, Na§ kr§, 24-25
Cavtija jama, Cvrsnica

Cavkarica, j., s. Hatelji, Berkovi¢i
Vranjaca, p., Krupac, Sarajevo

Cavdija jama, Trnovo, Jahorina

Vrani, p., Police, Trebinje

Vrana, p., Celi¢ kosa, Prijedor
Vranjaca, p., Biograd, nevesinje
Golovranjka, p., Tisovac, VeleZ
Cavranusa, p., Bjelajski Vaganac
Cankarica, j., Goranci, Cabulja

Vranovina, j., s. Revenik, Bos. Petrovac

Gavranjaca, j., Klobuk, Vitina, Citluk
Vrankovska stijena, p., Sekoviéi, Fota
Vranacki potok, p., Nevesinjsko polje
Vranova jama, s. Bastasi, Drvar
Cavkarica, j., s. Bogodol, Cabulja planina
Vranjaca, j., Radobolje, BjelaSnica
Vranjaca, j., Korkutovine, Baba planina
Vranska jama, p., Donji Vrbljani

Cavée jame, Kralji¢ino guvno, Jahorina
Vranovica, j., Ljubusa

Cavéarica, j., Bjelasnica

Cavka, j., Kuznik, Lib pl.

Vranjaca, p., Rastido, s. Njeganovici

Vranjaca, j., Rastido, s. Njeganovié¢i

SUPPLEMENT TO KNOWLEDGE OF THE NESTING HABITS
OF THE YELLOW-BILLED CHOUGH IN THE VRANICA
MOUNTAIN REGION

Studies to date on the yellow-billed chough have not gathered any significant
evidence of this species’ nesting on Vranica mountain.

Speleological investigations during 2000-2001 registered two new sites for this
bird. Photographs confirm that the yellow-billed chough nests in the Vranica mountain
region in one of the potholes (Bird pit). The population observed on Vranica mountain
corroborates what was already known about the species’ nesting habits, type of habitat,
exposure of nests, altitude and so on.

The paper includes as an annex a list of potholes and caves in Bosnia and
Herzegovina with names associated with this bird. The list includes a total of 29
potholes and caves.

